
Dayanandah Svami Jayati Bhuvane Bhaskararuchi

ದಯಾನಂದಃ ಸ್ವಾಮೀ  ಜಯತಿ ಭುವನೇ ಭಾಸ್ಕರರುಚಿಃ

(ಶಿಖರಿಣೀ ವೃತ್ತಮ್ )

ಗುಣಾನಾಮಾಧಾರೋ ವಿದಿತ-ಶ್ರುತಿ  ಶಾಸ್ತ್ರಾರ್ಥ -ನಿಚಯಃ
ಸಮುದ್ಧರ್ತಾ  ಭರ್ತಾ ಪತಿತ-ಜನ-ಚಿತ್ತಾಽರ್ತಿ -ಹರಣಃ ।

ಶ್ರಯನ್ನಾತ್ಮೋತ್ಸರ್ಗ     ಪರ-ಹಿತ-ರತಃ ಸ್ವಾರ್ಥ -ವಿರತೋ
ದಯಾನಂದಃ ಸ್ವಾಮೀ  ಜಯತಿ ಭುವನೇ ಭಾಸ್ಕರ -ರುಚಿಃ ॥

’ದಯಾಯಾಃ ಆನಂದೋ’ ವಿಲಸತಿ ಗುಣಾನಾಂ ಸಮುದಯಃ,

’ಋಷಿ’-ರ್ವೇದಾರ್ಥಾನಾಂ ಗಹನ-ಮನನಾವಾಪ್ತ -ಶುಭ ಧೀಃ ।
ಶ್ರುತೀನಾಂ  ಸಿದ್ಧಾಂತಾನ್  ವಿಶದಯತಿ ವೇದಾರ್ಥ ವಿವೃತೌ,

ಸರಸ್ವತ್ಯಾ  ಸ್ರೋತೋ  ಜಯತಿ ಯತಿವರ್ಯೋ ಗುಣನಿಧಿಃ ॥
ಅನಾಥಾನಾಂ ನಾಥಃ ಶರಣಮಬಲಾನಾಂ ಗುಣಿ-ಗುರುಃ,

ವಿನೇತಾ ಭೀತಾನಾಂ ಸುಪಥಮುಪನೇತಾಂ ಚ ಸುಧಿಯಾಮ್ ।
ಶರಣ್ಯೋ  ದೀನಾನಾಂ ಗುಣಿ-ಗಣ-ವರೇಣ್ಯಃ  ಶ್ರುತಿ -ಮತಿಃ,

ದಯಾನಂದೋ ಯೋಗೀ ಜಯತಿ ಭುವನೇ ಭಾಸ್ಕರ -ರುಚಿಃ ॥
ಪ್ರಣೇತಾ  ಭಾಷ್ಯಾಣಾಂ  ಶ್ರುತಿ -ಗದಿತ-ತತ್ತ್ವಾರ್ಥ  -ನಿಲಯೋ

ಯತಿ ಸತ್ಯಾರ್ಥಂ  ಯಃ ಪ್ರಕಟಯತಿ  ’ಸತ್ಯಾರ್ಥ ’ ಸುಕೃತೌ ।
ಶ್ರುತೀನಾಂ  ತತ್ತ್ವಾರ್ಥಂ   ವಿಶದಯತಿ ’ಋಗ್ಭಾಷ್ಯ  ’-ವಿವೃತೌ

ದಯಾನಂದೋ ವಾಗ್ಮೀ  ಜಯತಿ ಭುವನೇ ಭಾಸ್ಕರ -ರುಚಿಃ ॥
ಋಷೀಣಾಂ ಪ್ರತ್ನೌ  ಯಃ ಸರಣಿಮನುಸೃತ್ಯಾಽಶು  ವಿದಧೇ

ಶ್ರುತೀನಾಂ  ಶಿಕ್ಷಾರ್ಥಂ  ಗುರುಕುಲ-ತತಿಂ ಜ್ಞಾನ -ರುಚಿರಾಮ್ ।
ವಿರುದ್ಧಂ  ವೇದಾನಾಂ ತದಿದಮಿಹ ಹೇಯಂ ಸುಪಥಗೈಃ,

ದಯಾನಂದೋ ದಾಂತೋ ಜಯತಿ ಭುವನೇ ಭಾಸ್ಕರ -ರುಚಿಃ ॥
ಜಗನ್ನೇತಾ  ಧೀರಃ ಸಕಲ-ಗುಣ-ರಾಶಿರ್ಬುಧ-ಸುಹೃದ್,

ನದೀಷ್ಣೋ  ವೇದಾನಾಂ ಜನಹಿತ ಕೃತಂ-ಸ್ವಾರ್ಥ -ವಿರಹಃ ।
ಅವಿದ್ಯಾಯಾ  ಧ್ವಾಂತಂ  ವ್ಯಪಮಯದಿಹಾಽಧ್ಯಾತ್ಮ   -ಸುದೃಶಾ

ಮುನೀಂದ್ರೋ  ವ್ಯಾರೇಜೇ  ಸಕಲ-ಸುಖ-ಸೌಭಾಗ್ಯ -ಸರಣಿ ॥

ದಯಾನಂದಃ ಸ್ವಾಮೀ  ಜಯತಿ ಭುವನೇ ಭಾಸ್ಕರರುಚಿಃ

ಸಮಾಜ ತ್ವಾರ್ಯಾಣಾಂ  ಪ್ರತಿ -ನಗರಸಂಸ್ಥಾಪಯದಿಹಂ ,

ಸಮುನ್ಮೂಲ್ಯಾಽಽಮೂಲಂ   ಶ್ರುತಿ  ವಿಪಥ-ಪಾಖಂಡ-ನಿಚಯಮ್ ।
ಸದಾದರ್ಶಂ ಪ್ರಾಚ್ಯ  ಭುವಿ ವಿನಿದಧೇ ಶಾಂತಿ-ಸುಖದಂ

ದಯಾನಂದೋ ಧೀರೋ ಜಯತಿ ಭುವನೇ ಭಾಸ್ಕರ -ರುಚಿಃ ॥
ಗವಾಂ ರಕ್ಷಾ ಕಾರ್ಯಾ, ಪದಮನುವಿಧೇಯಂ ಚ ಸುಧಿಯಾಃ,

ಗುಣಾ ಗ್ರಾಹ್ಯಾ  ಹೇಯಾ ಸತತಮಶಿವಾ ದೋಪ-ನಿಕರಾಃ ।
ಸದಾಽಽರ್ಯಾಣಾಂ ಭಾಷಾ ಪ್ರಚರತು  ಭವೇ ಭವ್ಯ -ಗುಣ-ವಾ,

ಯ ಏವಂ ವ್ಯಾಚರಯೌ  ಜಯತಿ ಸ ಯತಿರ್ಭಾಸ್ಕರ -ವಿಭೌ ॥
ಜನೇ ಹ್ಯಸ್ಪೃಶ್ಯತ್ವಂ     ನಹಿ ಶ್ರುತಿ -ಮತಂ ನಾಪಿ ಹಿತ-ಕೃದ್,

ವಿಜಾತೇರ್ಜಾತೇಶ್ಚ ಬಹುವಿಧ-ವಿಭಾಗೋ ನಹಿ ಹಿತಃ ।
ವಿದೇಶೀಯ ರಾಜ್ಯಂ  ನಹಿ ಮತಿಮತಾಂ ಮಾನ-ಗುಣ-ದಂ,

ಮನೋಜ್ಞಃ  ಸ್ವಾತಂತ್ರ್ಯಂ    ನಿಜ-ಬಲಿ-ಕೃತೇನಾಪಿ ಸುಖದಮ್ ॥
ಸುಶಿಕ್ಷಾ ನಾರೀಣಾಂ, ವಿವಿಧ-ಮತ ಶುದ್ಧಿಂ  ಪ್ರಚಲಯನ್ ,

ಪದಾಽಽಕ್ರಾಂತ -ತ್ರಾಣಃ  ವಿದಧದನಿಶಂ ಜೀವನ-ಪಣೈಃ ।
’ಸಮಂ ಲೋಕೇ ಚಾಽಽರ್ಯಂ ಕುರುತ’ ಇತಿ ಲೋಕಾನುಪದಿಶನ್,

ದಿವಂ ಯಾತೋ ಜೀವತ್ಯಮರ  ಇವ ವಂದ್ಯೋ  ಯತಿವರಃ ॥

